
Inatsisinik atuutsitsinermut suliassagarfimmut nunanit allanit attaveqaatit pillugit § 37 naapertorlugu
apeqqutip 143-2021-p akineqgarnera

Asasara Anna Wangenheim.

Apeqqutinnut  qujanaq. Apeqqutitit ataani  issuarneqgarput, ataatsimoortillugulu  akissummik
malitseqartinneqarlutik.

Naalakkersuisunut apeqqutit:

1. Nunat suut Kalaallit Nunaat attaveqarfigisimavaat pinerluttulerinermut Inatsipput
isumassarsiorfigalugu?

a. Nunanit taakkuninnga kikkut, toqqaannartumik kissaatigisimavaat pinerluttulerinermut
inatsisitta ilusilersorneranut issuaajumallutik?

i. Taamaassimappat, nunat sorliit?

b. Nunat arlaannaataluunniit imaluunniit nunat marlussuinnaat pinerluttulerinermut
inatsiserput issuarumallugu kissaateqarsimappata, taava gqanoq paasissavarput,
Naalakkersuisut oqarpata “nunarsuarmi nunat tamarmik isigigaatigut”?

i. Nunat apegqummut tassunga saaffiginnissimasut amerlassusaannut

tunngatillugu, taava Naalakkersuisut ogariartuutertik ”"nunarsuarmi nunat
tamarmik isigigaatigut” attatiinnarniarpaat?

Pinerluttulerinermi inatsiserput pillugu pisortatigoortumik nunat allat naalakkersuisuinit saaffiginnissummik
Naalakkersuisut tigusaqarnikuunngillat, tamannalu aamma Inatsisartut inersuaanni ullog 12. Oktober
pineriuttulerinermi inatsisip allanngortinnegarnissaa pillugu imm. 157-p suliarineqarneranut atatillugu
akissutaasumut attuumassuteqgartinnegarani..

llisimatusarnerup silarsuaanit, tusagassiorfinnit sulianillu ilisimasalinnit uagut pinerluttulerinermi inatsiserput
asseqanngitsoq pillugu soqutiginninnerit ingerlaavartumik pineqartartut innersuussummi pineqarput.
Nunarsuarmi nunat arlaannaataluunniit pinerluuteqartarneq imaluunniit pinerluuteqartarnermut uteqgittarneq
ajornartorsiutaasoq pimoorullugu ajugaaffiginikuunngilaa. Tamatuma pegatigisaanik pillaasarneq immini
pinerluutegartarnermut  imaluunniit  pinerluuteqartarnermut  uteqgittarnermut  sunniuteqarneq ajortoq
ilisimatusarnerup paatsuugassaanngitsumik tikkuarpaa. Pinerluuteqarnermi iliuusereriikkat
kinguneqartinnegarnissaat pillaanermi siunertarinegarpoq, kisiannili aamma eqqugaasunut, ganigisaasunut
inuiaqatigiinnullu  pinerluuteqartarnerup  akuerinegarsinnaannginneranik aamma  pinerluttuliornerup
kingunegartariagarneranik takutitsilluni.

Pillaasarnerup immini pinerluuteqartarnernut uteqqittarneq akiorneq ajoraa ilisimatusarnerup takutimmagu,
aamma tamatuma peqatigisaanik inuiagatigiittut  pinerluuteqartarnerup  akuerineqannginnissaa
pingaaruteqarmat, eqqugaasut eqqarsaatigineqarnissaat kiisalu illuatungaani  naapertuilluartumik
pinegarnermik misigitinnegarneq illuatungaanilu kingumut innuttaasutut inooqataasinnaalersitseqginniarneq
pillugu ogimaagatigiissisoqassaaqg, tassani pinerluutegarnermik iliuutsip kinguneqartinnegarnissaanik
qulakkeerinninneq aamma pillaaneq pinerluutegartumut pinerluttuliornerup iluani gaffakkiartuinnavinnissaanik
ingalassimatitsisoq nassaarinegassalluni. Tassunga tunngatillugu kalaallit pinerluttulerinermi inatsisaat allanik
asseqanngilag taamaammallu avataanit soqutigineqarpog.

Soqutiginninnerni  pingaarnertut kingumut innuttaasutut inooqataasinnaalersitseqginneq  pineqarpoq
taamaalillunitu pinerluttup aallaaviginegarneranik tunngavik pinegarluni, tassani taamaallaat iliuuserinegartoq
pinnagu, ataatsimut isigalugu pinerluttumut pissutsit aallaaviginegarlutik. llaatigut ilisimatusartunit
ilisimatusarnerminnut atatillugu paasisassarsiortunit saaffiginninnerit pinegarput. Allattariarsornikkut allatigullu
tusagassiivinnit, uagut pinerluttulerinermi inatsipput pillugu oqaluttualiortunit saaffiginnissutit pineqarput.
Oqallisigineqariuartut ilaat soorunami tassaavoq Netflix-ip piviusulikkersaarusiaa "Inside the World’s Toughest
Prisons” januar 2021-imeersoq, kisianni taakku aviisini ilanngutassianit ilanngussanillu allanit
nioqqutissiarinegartunit tigulaagaannaapput, taakkunanngalu amerlanerpaat pinerluttup
aallaavigineqarneranik tunngavippiaq ukkataraat. Tusagassiivinni suliagartut annerit allat soorlu CNN, BBC
Al Jazeera-lu kalaallit pinerluttulerinermi inatsisaat pillugu ilanngutassiornikuupput. Tusagassiiviit taakku
kalaallit pinerluttulerinermi inatsisaannik ukkatarinnilersillugit, nalinginnaasumit allaanerusumik pullaveqarneq
pineqarmat tassunga pissutaavoq. Naggataagut kalaallit pinerluttulerinermi inatsisaat sulianik ilisimasallit
akornannit soqutigineqarpoq, immaga immikkut ittumik isumaginninnermut suliassagarfimmeersunit.

Naalakkersuisut eqgartuusseriaaserput allatut ajornartumik ajunngilluinnartuunngitsoq isumagarput , kisianni
tamatuma peqatigisaanik pitsaasunik erseqqissunillu allanik suli periarfissaganngitsoq isumaqariutik.
Innuttaasunut  ataatsimoorussamik  akisussaaffegarnitsinnik  isumassarsiag, aamma pinerluttunut
pingaaruteqarpoq.  Pinerluttut pillaatisiaminnik atuitillutik ineriartornissaminnut allanngornissaminnullu
periarfissinneqarnerat  tamanut iluaqutaassaaq. Tamatuma  pegatigisaanik  pinerluuteqarnerup
akuerinegannginneranik takutitsinissaq taamatuttaaq pingaarutegarpoq.

Herstedvester Faengsel-imi  psykologitut sulinermik  misiliininninngaanniit, aamma eqqugaasumit
isiginninnermit inissinnegarsimasunillu isiginninnermit sammisaqg pillugu isiginniffinnit assigiinngitsunit
sulisimaninnit, Inatsisinik atuutsitsinermut suliassaqarfik uannut inuttut soqutiginartuuvoq. Misilittakkat taakku
politikkikkut inuunermut ilanngutissallugit pingaarutegarput, soorlu aamma inuussutissarsiutigalugu aamma
inuttut misilittakkaminnik, inatsisinik atuutsitsinermut suliassaqarfitsinnut, tunniussisinnaasunik nunatsinni
assingusunik inogartoq.

Pitsaasumik ilisimasanillu tunngavegartumik oqgallinnissaq Naalakkersuisut kissaatigaat, tassanilu najukkani
innuttaasut ilanngutissavagut, matumani sulianik ilisimasallit amerlasuut ilannguliugit. Aaqgissuussaanitta
pitsaaqutaasa ajoqutaasalu ogallisigineqarnissaat ammaffigissavarput. Taamaammat sammisaq pillugu
inuiaqatigiinni  ogallinnissaq  Naalakkersuisut tikilluaqquaat suliassallu  arlaannut ilanngukkusutat
takkukkumaartussat tikilluagqullugit.

Inussiarnersumik inuulluaqqusillunga

